Մարզպետի տեղակալ Լևոն Սարգսյանն ուղեկցեց ՀՀ ՏԿԱԻ նախարար Արմեն Երիցյանին 08-09.04.2015թ.
Ապրիլի 8-ին և 9-ին աշխատանքային այցով Տավուշի մարզում էր գտնվում ՀՀ տարածքային կառավարման և արտակարգ իրավիճակների նախարար Արմեն Երիցյանը: Այցի ընթացքում նրան ուղեկցում էր Տավուշի մարզպետի տեղակալ Լևոն Սարգսյանը: Ապրիլի 8-ին աշխատանքային խումբը եղավ մարզի այն համայնքներում, որոնք ընդգրկված են խոշորացման փորձնական ծրագրի մեջ: Կազմակերպվեցին հանդիպումներ բնակչության հետ և տրվեցին պարզաբանումներ նրանց հետաքրքրող հարցերին: Ապրիլի 9-ին Լևոն Սարգսյանի ուղեկցությամբ նախարարի այցը մարզում շարունակվեց սահմանամերձ Չինարի, Մովսես, Վերին Կարմիրաղբյուր, Ներքին Կարմիրաղբյուր, Այգեպար գյուղերում:   


